
Pecah Sempadan Tanah 

(Pembahagian Kecil Tanah, KTN 1994, Bah.9 Bab 

1, Sek. 135 – 139) 

 

Definisi 

 

� Pecah sempadan tanah adalah bermaksud 

bahawa tanah yang dipegang di bawah hakmilik 

tetap, samada hakmilik Pejabat Pendaftar atau 

hakmilik Pejabat Tanah, dipecah sempadan 

kepada 2 bahagian atau lebih, tiap-tiap satunya 

untuk dipegang oleh tuanpunya yang sama atau 

tuanpunya-tuanpunya bersama yang sama di 

bawah hakmilik yang berasingan. 

 

� Apabila didaftarkan pembahagian kecil tanah, 

hakmilik yang sedia ada terhenti dari 

berkuatkuasa. 

Kuasa Melulus 

 

� Sebagaimana yang diperuntukkan di bawah 

seksyen 135(2) KTN, jika ketiadaan apa-apa 

arahan berlawanan dari Pihak Berkuasa Negeri, 

kelulusan pecah sempadan adalah terletak pada 

Pengarah Tanah dan Galian (PTG) Negeri untuk 

tanah di bawah Hakmilik Pejabat Pendaftar dan 

oleh Pentadbir Tanah (PT) untuk tanah yang 

dipegang di bawah hakmilik Pejabat Tanah. 

 

� Jika terdapat ‘arahan yang berlawanan’ dari 

Pihak Berkuasa Negeri bermakna kelulusan 

pecah sempadan adalah oleh PBN sendiri atau 

wakilnya. 

 

Nota: 

* Pemungut Hasil Tanah (PHT) = Pentadbir 

Tanah (PT) 

Permohonan  Untuk Kelulusan   

 

Permohonan secara bertulis ole pemilik kepada 

Pentadbir Tanah menggunakan Borang 9A dan 

disertakan dengan: 

 

i) Bayaran tertentu yang ditetapkan. 

ii) Satu pelan pra-pengiraan (pre-comp plan) yang 

menunjukkan butiran-butiran pembahagian 

kecil. 

iii) Satu salinan dari mana-mana kelulusan atau 

keizinan di bawah perenggan 13b(1)( c ) KTN. 

iv) Keizinan bertulis dalam membuat permohonan 

seperti perenggan 13b(1)(e). 

 

Syarat-syarat Kelulusan 

 

Syarat-syarat untuk kelulusan pembahagian kecil 

tanah diperuntukkan di bawah seksyen 136(1) KTN: 

 

i) Pembahagian kecil tidak menyhalahi mana-

mana sekatan. 

ii) Bahawa pembahagian kecil tdak bertentangan 

dengan peruntukan mana-mana undang-

undang bertulis. 

 

iii) Kelulusan dari pihak berkuasa perancang. 

 

iv) Bahawa pembahagian kecil tidak bertentangan 

dengan sebarang pelan yang diluluskan oleh 

PBN bagi pembangunan kawasan di mana 

tanah itu berada. 

 

iii) Telah dipersetujui oleh manamana perbadanan 

atau pihak berkuasa yang ditentukan oleh 

PBN. 

 

vi) Tiada hasil tanah yang belum dijelaskan. 

 

vii) Tanah yang dikategorikan sebagai pertanian, 

pembahagian kecil tanah mestilah tidak kurang 

dari 2/5 hektar (1 ekar). 

viii) Tanah untuk kategori lain, pembahagian kecil 

tidak kurang dari luas minima yang sesuai 

dengan tujuan pembahagian kecil tanah yang 

dicadangkan. 

 

ix) Sesuatu jalan masuk akan didapati dari setiap 

pembahagian tanah di mana terdapatnya jalan 

itu hasil dari pecah bahagian dianggap diserah 

kepada PBN apabila didaftarkan hakmilik-

hakmilik berasingan bagi bahagian-bahagian 

yang dipecah sempadan. 

 


